
ಗಣೇಶವಾಣೀಗಿರಿಜಾಮಹೇಶ್ವರಾನ್
ಪ್ರಣಮ್ಯ ಸರ್ವಾನ್ ವಿಬುಧೋತ್ತಮಾನ್ ಗುರೂನ್ .

ಪ್ರವಕ್ತುಮಿಚ್ಛಾಮ್ಯಬಲಾಪಿ ಸತ್ಕಥಾಂ
ಪಿಪೀಲಿಕಾ ಲಂಘಿತುಮರ್ಣವಂಯಥಾ .. 1..
ವಿಖ್ಯಾತಾಯಾಃ ಪೃಥಿವ್ಯಾಂ ಸ್ವಕೃತವಿವಿಧಮೃಷ್ಟಾನ್ನದಾನಾದಿಪುಣ್ಯೈಃ
ಕುಞ್ಞಿಪಿಳ್ಳಾರೂಪರಾಜ್ಞ್ಯಾ ಜಠರಭೃತಸುಭದ್ರಾಸುತಾಹಂ ಪ್ರವಕ್ತುಂ .

ಉದ್ಯುಕ್ತಾ ತೇಽವತಾರಾನ್ ವಿವರಪಲಮಹೀದೇವವರ್ಯಸ್ಯ ಶಿಷ್ಯಾ
ಬ್ರಹ್ಮಪ್ರಾಪ್ತ್ಯೈ ಕುಯೋಗಿಶ್ರಮ ಇವ ವಿಫಲೋ ಮಾಸ್ತು ಪೂರ್ಣತ್ರಯೀಶ ! .. 2..

ಈಕ್ಷಾಕ್ಷುಬ್ಧಪ್ರಕೃತ್ಯಾ ಮಹದಪಿ ಚ ತತೋಽಹಂ ಚ ತಸ್ಮಾದಧೀಶಾ
ದೇವಾ ಭೂತೇಂದ್ರಿಯಾಣೀತ್ಯಪರಿಮಿಳಿತತತ್ವಾನಿ ನಿರ್ಮಾಯ ಭೂಯಃ .
ಸಂಯೋಜ್ಯಾನ್ಯೋನ್ಯಮೇತಾನ್ಯಥ ಸಮನುವಿಶನ್ಯೋ ವಿರಾಡಾವಿರಾಸೀಃ
ಸ ತ್ವಂ ಮಾಂ ಲೋಕರೂಪಸ್ಮೃತಿಕೃದಭಯದಃ ಪಾಹಿ ಪೂರ್ಣತ್ರಯೀಶ ! .. 3..

ವಿಭ್ರದ್ ವಾರಾಹರೂಪಂ ಮನುವಚನಮನುಧ್ಯಾಯತಃ ಪದ್ಮಯೋನೇ-
ರಾವಿರ್ಭೂಯಾಬ್ಧಿತೋಯಾದ್ ದ್ರುತಮವನಿಮಥೋದ್ಧೃತ್ಯ ಸಂಸ್ಥಾಪ್ಯ ಚ ತ್ವಂ .

ನಿಂದಂತಂ ಚಾನುಯಾಂತಂ ಸಮರಭುವಿ ಹಿರಣ್ಯಾಕ್ಷಮಕ್ಷೀಣವೀರ್ಯಂ
ಹತ್ವಾ ಭಕ್ತೈಃ ಸ್ತುತೋ ಯಸ್ತದನು ವಿಧಿಮುಖೈಃ ಪಾಹಿ ಪೂರ್ಣತ್ರಯೀಶ ! .. 4..

ಸರ್ವೇಷಾಂ ನಿರ್ವಿಂಶಂಕಂ ನಿಜಪದಸುಲಭಪ್ರಾಪ್ತ್ಯುಪಾಯಂ ವಿಧಾತುಂ
ಜಾತಸ್ತ್ವಂ ದೇವಹೂತ್ಯಾಮುರುತರಕೃಪಯಾ ಮಾತರಂ ಮುಕ್ತಿಮಾರ್ಗಂ .

ಸುಗ್ರಾಹಂ ಗ್ರಾಹಯಿತ್ವಾ ತದನುಮತಿಯುತೋಽದ್ಯಾಪಿ ಪೂರ್ವೋತ್ತರಾಶಾಂ
ಯೋಽಧ್ಯಾಸ್ಸೇಽಧ್ಯಾತ್ಮಬಿದ್ಭಿಃ ಕಪಿಲ ಇತಿ ನುತಃ ಪಾಹಿ ಪೂರ್ಣತ್ರಯಶ! ..
ಧರ್ಮಕ್ಷೇತ್ರೇಽಜನಿಷ್ಠಾಃ ಸ್ವಯಮಥ ನರನರಾಯಣಾಖ್ಯಾನಯುಕ್ತೋ
ನೀತ್ವಾಯೋ ಮೃತ್ಯುಗೇಹಂ ದಶಶತಕವಚಂ ಚೈಕವರ್ಮಾವಶಿಷ್ಟಂ .

ಆಕ್ಷಿಪ್ಯದೃಕ್ಷಯಜ್ಞಕ್ಷಪಣಹರವಿರಿಶ್ಚಾದಿಭಿಃ ಸ್ತೂಯಮಾನಃ
ಶಾಂತಾತ್ಮಾ ಚಿಂತನೀಯಸ್ತ್ವಿಹ ಕಲಿಸಮಯೇ ಪಾಹಿ ಪೂರ್ಣತ್ರಯೀಶ ! .. 6..

ಮಾತುರ್ವಾಗ್ವಜ್ರಕೃತ್ತಾಶಯವಿಬುಧಮುನೀಂದ್ರೋಪದಿಷ್ಟಕ್ರಮಾನು-
ಧ್ಯಾನೈಕಾಗ್ರ್ಯತ್ರಿಲೋಕೀಜನಪವನಗತಿಸ್ತಂಭಕರ್ತ್ರೇ ಧ್ರುವಾಯ .

ಗಾಢಪ್ರೀತ್ಯಾ ಸಪತ್ನಕ್ಷಿತಿವಲಯಪತಿತ್ವಂ ಚಯೋಽಧ್ಯಾತ್ಮನಿಷ್ಠಾಂ
ಪಶ್ಚಾದಾವೃತ್ತಿಶೂನ್ಯಂ ಪರಮಪದಮದಾಃ ಪಾಹಿ ಪೂರ್ಣತ್ರಯೀಶ ! .. 7..

ಅಂಗಾದ್ ವೇನಸ್ಯ ಸಭ್ಯಙ್ಮಥನತ ಉದಿತಃ ಸ್ತೋತೃಭಿಃ ಸ್ತೂಯಮಾನಃ
ಪೃಥ್ವೀ ದೋಹಾದ್ಯಥೇಷ್ಟಂ ಪೃಥುರಿತಿ ಭುವನೇ ಖ್ಯಾತವೀರ್ಯಸ್ವಭಾವಃ .
ಸಖ್ಯಂ ಕೃತ್ವಾ ತ್ವದುಕ್ತ್ಯಾನತಮುಖ್ಶತಯಜ್ಞೇನಯಜ್ಞಾಶ್ವಹರ್ತ್ರಾ
ಯಃ ಸನ್ಮಾರ್ಗಂ ದ್ವಿಜಾನಾಂ ಸದಯಮುಪದಿಶನ್ ಪಾಹಿ ಪೂರ್ಣತ್ರಯೀಶ ! .. 8..

ನಾಭೇಶಾಭೂಃ ಸುತೋಯೋ ವಿಜಿತಶತಮಖಾತ್ ಸ್ವೀಕೃತಾಯಾಂ ಜಯಂತ್ಯಾಂ
ಪುತ್ರಾನ್ ಜನ್ಮತ್ರಯಾತ್ತಾಭಯಭರತಮುಖಾನ್ ಸುಪ್ರಸಿದ್ಧಾಂಶ್ಚ ಸಿದ್ಧಾನ್ .

ಉತ್ಪಾದ್ಯೋಕ್ತ್ವಾತ್ಮವಿದ್ಯಾಂ ಸದಸಿ ನಿಜಸುತೇಭ್ಯೋಽಪಿ ಭೃತೋಽವಧೂತ-
ಸ್ಯಾಕಾರೇಣಾಚಲಾಯಾಮುರುಸುಖಮಚರಃ ಪಾಹಿ ಪೂರ್ಣತ್ರಯೀಶ ! .. 9..

ವೇಶ್ಯಾಕೃಷ್ಟಾಶಯತ್ವಾದಪಗತನಿಜಧರ್ಮಾದಿಕಂ ತತ್ಕ್ಕುಟುಂಬ
ಕ್ಷೇಮಾರ್ಥ ಕೃತ್ಯಭೇದಾರ್ಜಿತಬಹುಶಮಲಂ ಕಶ್ಚನಾಜಾಮಿಳಾಖ್ಯಂ .

ತ್ವನ್ನಾಮೋಕ್ತ್ಯೈವ ವಿಪ್ರಂ ಯಮಭಟಪರಿಘಾನ್ಮೋಚಯಿತ್ವಾ ಸ್ವಭೃತ್ಯೈ-
ರ್ಭಕ್ತಿ ಚೋತ್ಪಾದಯನ್ಯಃ ಪ್ರಕಟಿತಕರುಣಃ ಪಾಹಿ ಪೂರ್ಣತ್ರಯೀಶ ! .. 10..

ಪ್ರಹ್ಲಾದಾನುಗ್ರಹಾರ್ಥಂ ನರಹರಿವಪುಷಾ ಸ್ತಂಭತಃ ಕಂಪಯನ್ ಕ್ಷ್ಮಾಂ
ಸಂಭೂತಃ ಸರ್ವಸಂಭ್ರಾಂತಿದಘಟಘಟಘೋರಾಟ್ಟಹಾಸಾನ್ ವಿಮುಂಚನ್ .

ಕ್ರುದ್ಧ್ಯದ್ದೈತ್ಯೇಂದ್ರವಕ್ಷಃ ಖರತರನಖರಾಗ್ರೇಣ ನಿರ್ಮಿದ್ಯ ತದ್ರ-
ಕ್ತಾಂತ್ರಸ್ರಗ್ಭೂಷಿತೋ ಯಃ ಸುಬಹು ಶುಶುಭಿಷೇ ಪಾಹಿ ಪೂರ್ಣತ್ರಯೀಶ ! .. 11..

ದೇವಸ್ತೋತ್ರೈರಶಾಂತಃ ಪದಕಮಲನತಂ ಬ್ರಹ್ಮವಾಚಾ ಕುಮಾರಂ
ಪ್ರಹ್ಲಾದಂ ವೀಕ್ಷ್ಯ ಸದ್ಯೋ ವಿಕಸಿತವದನಃ ಸೌಮ್ಯರೂಪೋಽಭವಸ್ತ್ವಂ .

ಸಾಮ್ಯಾತ್ ಸರ್ವತ್ರ ಕಾಮ್ಯಾದಿಷು ವಿಗತರತೇಸ್ತಸ್ಯ ಯಶ್ಚೋತ್ತಮಾಂಗೇ
ಹಸ್ತಂ ನ್ಯಸ್ಯ ಪ್ರಶಸ್ತಂ ವಿವಿಧವರಮದಾಃ ಪಾಹಿ ಪೂರ್ಣತ್ರಯೀಶ ... 12..

ಗ್ರಾಹಗ್ರಸ್ತಂ ಗಜೇಂದ್ರಂ ಕರಘೃತಕಮಲೇನಾರ್ಚಯಂತಂ ಚ ಭಕ್ತ್ಯಾ
ಹಸ್ತೇನೋದೂಧೃತ್ಯ ಚಕ್ರಪ್ರದಳಿತವದನಂ ನಕ್ರಮಪ್ಯಾಕಲಯ್ಯ .
ಯಃ ಕಾರುಣ್ಯಾರ್ದ್ರದೃಷ್ಟ್ಯಾ ಗತಶುಚಮಕೃಥಾಃ ಸ್ವಸ್ವರೂಪೇಣ ತೇನೈ-
ವಾಗಾಃ ಸಾಕಂ ವಿಕುಂಠಂ ಪದಮಪಿ ಚ ತಥಾ ಪಾಹಿ ಪೂರ್ಣತ್ರಯೀಶ ! .. 13..

ಕ್ಷೀರಾಬ್ಧೌ ಮಥ್ಯಮಾನೇ ದಿತಿಜದಿವಿಷದಾಂ ಹೀನಸಂಖ್ಯಾಕಸಂಘೈ-
ರ್ಮಗ್ನಾದ್ರ್ಯುದ್ಧಾರಣಾರ್ಥಂ ಘೃತಕಮಠಕಠೋರಕೃತಿಶ್ಚಾಭವಸ್ತ್ವಂ .

ಪೃಷ್ಠೇಯೋಽತಿಸ್ಥವಿಷ್ಠೇ ಸುಖತರಮಧೃಥಾ ಲೀಲಯಾ ಶೈಲರಾಜಂ
ಜಾತಸ್ತನ್ಮಂಥನಾಂತೇ ಪುನರಮೃತಧರಃ ಪಾಹಿ ಪೂರ್ಣತ್ರಯೀಶ ! .. 14..

ದೈತ್ಯೇಷ್ವಾಹೃತ್ಯ ಧಾವತ್ಸ್ವಮೃತಮಮಲನಾರೀವಪುರ್ಧಾರಯಂಸ್ತಾನ್

ಸಂಚಾರೈರ್ವಂಚಯನ್ಯೋಮೃದುತರವಿಲಸದ್ಭಾವಹಾವಾದಿಯುಕ್ತೈಃ .
ದ್ವೇಧಾ ಚೈತಾನ್ ನಿವೇಶ್ಯ ತ್ರಿದಶದಿತಿಸುತಾನ್ ವ್ಯಾಜತಶ್ಚಾದಿತೇಯಾನ್
ಮೋದೇನಾಪಾಯಯಸ್ತ್ವಂ ಸದಯಮಥಸುಧಾಂ ಪಾಹಿಪೂರ್ಣತ್ರಯೀಶ ! .. 15..

ಪ್ರೀತೋಽದಿತ್ಯಾಂ ತು ಜಾತಃ ಕಪಟವಟುತಯಾ ವಾಮನೋ ನಾಮತಸ್ತ್ವಂ
ಯಾತೋಽಭೂರ್ಯಜ್ಞವಾಟೇ ಬಲಿಸವಿಧಮಹೋ ಧೀರಧೀರಸ್ವಭಾವಃ .
ಗಾಯಂಸ್ತಸ್ಯಾನ್ವಯಂಯೋ ನಿರುಪಮತತಧರ್ಮಜ್ಞತಾಂ ಚಾಪಿ ಭೂಯೋ
ಯಾಂಚಾಂ ವೃತ್ತ್ಯೈ ಚಕರ್ಥ ತ್ರಿಪದಮಿತಭುವಂ ಪಾಹಿ ಪೂರ್ಣತ್ರಯೀಶ ! .. 16..

ಶುಕ್ರಂ ಧಿಕ್ಕೃತ್ಯ ತುಭ್ಯಂ ಕೃತವತಿ ನಿಜಸರ್ವಸ್ವದಾನಂ ಸತೋಯಂ
ದೈತ್ಯೇ ಗಾತ್ರಪ್ರವೃದ್ಧಯಾ ಸಕಲಮಪಹರನ್ ಬಂಧನಂ ಚಾಸ್ಯ ಕುರ್ವನ್ .

ಗರ್ವಂ ಚಾಪೋಹ್ಯ ಯಸ್ತ್ವಂ ಸುತಲಸುಖಸುರೇಶತ್ವಮೋಕ್ಷಾದ್ಯಭೀಷ್ಟಾನ್
ಪ್ರೀತ್ಯಾ ದತ್ವಾಪಿ ತೃಪ್ತಿಂ ನಹಿ ನಹಿ ಗತವಾನ್ ಪಾಹಿ ಪೂರ್ಣತ್ರಯೀಶ ! .. 17..

ಜಾತೋ ವೇದಸ್ಯ ಹೇತೋಃ ಪುರುತರಮಕರಸ್ವಚ್ಛರೂಪೇಣ ಭೃಯ-

ಸ್ತೋಯೇ ನೌಕಾಂ ಗೃಹೀತ್ವಾ ದ್ರಮಿಡನರಪತಿಂ ತಾರಯನ್ ಸಂಕಟಾದ್ಯಃ .
ಅಶ್ವಗ್ರೀವಂ ಚ ವಿಶ್ವದ್ರುಹಮಥ ವಿಗತಗ್ರೀವಮಾಧಾಯ ವೇದಾ-
ನಾದಾಯ ಬ್ರಹ್ಮಣೇಽದಾಃ ಪ್ರಮುದಿತಹೃದಯಃ ಪಾಹಿ ಪೂರ್ಣತ್ರಯೀಶ ! .. 18..

ತ್ವತ್ಪ್ರೀತ್ಯೈ ದ್ವಾದಶೀಪಾರಣನಿಯಮಮಹಾನಿಷ್ಠಿತಸ್ಯಾಂಬರೀಷ-

ಸ್ಯಾಘಂ ಕರ್ತುಂ ಚ ಕೃತ್ಯೋದ್ಭವಕೃದಮಿತಕೋಪಿಷ್ಠದುರ್ವಾಸಸಂಯಃ .
ಚಕ್ರೇಣ ಭ್ರಾಮಯಿತ್ವಾ ದಿಶಿ ದಿಶಿ ನಿಜಭೃತ್ಯಸ್ಯ ರಕ್ಷಾವಿಧಾನಾದ್
ಭಕ್ತಾಧೀನತ್ವವಿಖ್ಯಾಪನಮಪಿ ಕೃತವಾನ್ ಪಾಹಿ ಪೂರ್ಣತ್ರಯೀಶ ! .. 19..

ಮೂರ್ತಿಂ ಕೃತ್ವಾ ಚತುರ್ಧಾ ದಶರಥನೃಪತೇಃ ಪುತ್ರತಾಂ ಪ್ರಾಪ್ತವಾನ್ಯೋ
ದೇವಾರ್ಥಂ ತಾಟಕಾಘ್ನಃ ಕುಶಿಕಸುತಮಖಂ ಪಾಲಯಿತ್ವಾ ಶಿಲಾತ್ವಂ .

ಗೌತಮ್ಯಾಮೋಚಯಿತ್ವಾ ಪುರಹರಧನುರಾರೋಪಣಪ್ರಾಪ್ತದಾರಃ
ಕೃತ್ತಕ್ಷತ್ರನವೀರ್ಯಃ ಸ್ವಪುರಮುಪಗತಃ ಪಾಹಿ ಪೂರ್ಣತ್ರಯೀಶ ! .. 20..

ಕೈಕೇಯೀವಾಗಧೀನಂ ಜನಕಮನುನಯನ್ ಕಾನನಂ ಸ್ವಾನುಜಸ್ತ್ರೀ-
ಯುಕ್ತೋ ಯಾತಃ ಕಿರಾತಾಧಿಪರಚಿತಜಟಶ್ಚಿತ್ರಕೂಟಾದ್ರಿವಾಸಃ .
ತಾತಂ ಶ್ರುತ್ವಾನುಜೋಕ್ತ್ಯಾ ಮೃತಮಥ ಸುಖಯನ್ ಪಾದುಕಾದಾನತಸ್ತಂ

ರ್ಧನ್ಯೈರ್ವಾಲ್ಮೀಕಿಮುಖ್ಯೈಃ ಶ್ರವಣಪಠನನಿಧ್ಯಾನತಃ ಸಿದ್ಧಿದಂ ಚ .

ಮುಕ್ತಿಂ ಭಕ್ತೈಕಲಭ್ಯಾಂ ದದಿಥ ಕುಲಪತೇ ಪಾಹಿ ಪೂರ್ಣತ್ರಯೀಶ! .. 28..

ನೃತ್ತೇನಾರ್ತಂ ಚ ಕೃತ್ವಾ ಫಣಿಪತಿಮಪಿಬಃ ಪಾವಕಂ ತಾವಕೈಶ್ಚ

ಯುದ್ಧೇ ಬಾಣಂ ಚ ಜಿತ್ವಾ ನೃಗಸುಗತಿಕರಃ ಪೌಂಡ್ರಕಂ ಕಾಶಿರಾಜಂ
ಹತ್ವಾ ತತ್ತ್ವಂ ಚ ಮಿತ್ರಗ್ರಹಣಗಮನತೋ ಗ್ರಾಹಯನ್ ಗೋಪನಾರೀಃ .
ಮೀಮೇನಾಮೋಘವೀರ್ಯಂ ಮಗಧಕುಲಪತಿಂ ಘಾತಯಂಶ್ಚೇದಿಪಂಯ-

ಹತ್ವಾ ತ್ವಂ ದಂತವಕ್ತ್ರಂ ಭವನಗತಕುಚೇಲಾಯ ದತ್ತಾಖಿಲರ್ದ್ಧಿಃ .
ಭೂಭಾರಕ್ಷೇಪಣಂಯಃ ಪ್ರಕುಪಿತಕುರುಪಾರ್ಥಾದಿಯುದ್ಧೇನ ಕೃತ್ವಾ

ವೈರಾಜಶ್ರೀಕುಮಾರಾಃ ಸುರಮುನಿನರನಾರಾಯಣವ್ಯಾಸದತ್ತಾ
ಬುದ್ಧೋ ಯಜ್ಞಶ್ಚ ಧನ್ವಂತರಿಪೃಥುಕಪಿಲಾಮೋಹಿನೀ ಚರ್ಷಭಶ್ಚ .
ಗೋವಿಂದಃ ಶ್ರೀನೃಸಿಂಹಃ ಕಮಠಕಿಟಿಝಷಾ ವಾಮನೋ ಜಾಮದಗ್ನ್ಯಃ
ಶ್ರೀರಾಮಃ ಸೀರಿಕಲ್ಕೀತ್ಯಜ !ಪರಮವತಾರಾಂಸ್ತವತಾನ್ ಸ್ಮರಾಮಿ .. 43..

ಸೌಭದ್ರಮೇತದ್ ಭವತೋಽವತಾರಕಥಾತಿಸಂಕ್ಷೇಪನುತಿಸ್ವರೂಪಂ .

ಸತಾಂ ಪ್ರಮೋದಾಯ ಸದಾಸ್ತು ಪೂರ್ಣತ್ರಯೀಪುರಾಧೀಶ ! ತವ ಪ್ರಸಾದಾತ್ ..

44..

ಅನೇಕಾಗೋಯುಕ್ತಾಂ ಭವನಿಗಳಬದ್ಧಾಂ ದೃಢತರಂ
ಭವತ್ಪಾದಂಭೋಜಂ ಶರಣಮುಪಯಾತಾಂ ಹ್ಯಭಯದ ! .

ಯಥಾ ಚೋರಂ ರಾಜಾ ದಮಯತಿ ಚ ತದ್ವದ್ ದಮಯಮಾಂ
ಭವಗ್ರಂಥಿಂ ಛಿಂಧಿ ಪ್ರಚುರಕರುಣಾಲೋಕವಿಶಿಖೈಃ .. 45..
ಅಶ್ರದ್ಧಂ ಯದಿಯಸ್ಯ ಕಸ್ಯ ಹೃದಯಂ ವ್ಯಾಸಾತ್ಮಜಾಸ್ಯೋದ್ಗತ-
ಶ್ರೀಮದ್ಭಾಗವತೀಕಥಾಮೃತಕಣಸ್ಪೃಷ್ಟಂ ಹಿ ದಿಷ್ಟ್ಯಾಪಿ ವಾ .
ಸದ್ಯೋಽನ್ತಃಕರಣಂ ತದೀಯಮಮಲಂ ಭಕ್ತ್ಯಾದಿಯುಕ್ತಂ ಭವೇ-
ದಿತ್ಯುಕ್ತಿಂ ಮಮ ಚಿತ್ತಶುದ್ಧಿಕರಣಾತ್ ಸತ್ಯಾಂ ಕುರು ತ್ವಂ ಹರೇ ! .. 46..
(This was composed by Subhadra Alias

Valiya Ikku Amma Tampuran of Cochin royal family

(M. E. 1019-1096). It is written in praise

of Purnatrayisha, the deity of Trippunittura

temple. Sri. Vatakkurmkur Raja Raja Varma and

Dr. K. KuNNunni Raja have mentioned this work

in their History of Kerala Sanskrit Literature

(in Malayalam) and Contribution of Kerala to

Sanskrit Literature respectively and they have

not noticed it as a published work.)

ಇತಿ ಸುಭದ್ರಾಕೃತಂ ಪೂರ್ಣತ್ರಯೀಶಸ್ತೋತ್ರಂ ಸಂಪೂರ್ಣಂ .

